
Азаматтық қоғам – демократиялық мемлекеттің жарқын көрінісі
*
Civil society is a vivid expression of a democratic state

Аңдатпа
Мақалада халықтардың өз мемлекеттік құрылысын таңдау құқығы мен азаматтық қоғамның рөлі талқыланады. Халықтар өз саяси мәртебесін еркін анықтап, әлеуметтік, экономикалық және мәдени даму бағытын өз қалауы бойынша қамтамасыз етуге құқылы. Бұл құқық халықаралық құқықтың негізі болып табылады және азаматтық қоғамның басты құндылықтарының бірі ретінде қарастырылады. Мақалада азаматтық қоғамның мемлекеттік билік пен бизнес институттарының қызметін бақылаудағы маңызды рөлі көрсетіледі. Сонымен қатар, азаматтық қоғамның біртұтас болмауы, кейбір ұйымдардың демократиялық емес көзқарастары мен заңсыз әрекеттері туралы да айтылады.

Annotation
The article discusses the right of peoples to determine their own state structure and the role of civil society. Peoples have the right to freely define their political status and ensure their social, economic, and cultural development according to their preferences. This right serves as a fundamental principle of international law and is regarded as one of the core values of civil society. The article highlights the crucial role of civil society in monitoring the activities of state authorities and business institutions. Additionally, it addresses the non-uniform nature of civil society, including instances where certain organizations pursue undemocratic views and engage in unlawful actions.

Барлық халықтар өзiнiң мемлекеттік құрылысын өздерi шешуге құқылы. Осы құқық бойынша олар өз елiнiң саяси мәртебесiн еркiн белгiлеп, оның экономикалық, әлеуметтiк және мәдени дамуын еркiн түрде қамтамасыз етедi.[1]
Бұл қағида халықаралық құқықтың негізгі принциптерінің бірі болып табылады және халықтардың өз тағдырын өзі шешу (self-determination) құқығын білдіреді. Бұл құқық халықаралық құқықта XX ғасырдың басынан бастап маңызды орын ала бастады, әсіресе БҰҰ жарғысында және басқа да халықаралық келісімдерде орнықты. Бұл принцип әрбір халықтың өзінің ішкі істерін еркін реттеуге, өз мемлекетінің саяси құрылымын және болашақ даму бағытын өз қалауы бойынша анықтауға мүмкіндік береді.
Халықтың өз мемлекеттік құрылысын таңдау құқығы тек заңда бекітілген қағида ғана емес, сонымен бірге азаматтық қоғамның басты құндылықтарының бірі. Азаматтық қоғам осы құқықты жүзеге асыру мен қорғаудың кепілі болып табылады, халық пен мемлекет арасындағы көпір рөлін атқарады.
Азаматтық қоғамды жеке тұлғалар мен топтар, әлеуметтік-экономикалық, адамгершілік және рухани, отбасылық қатынастарды ескере отырып, жеке және қоғамдық қажеттіліктерді қанағаттандыру үшін еркін және ерікті бірлестіктер, қауымдастықтар мен одақтар құратын әлеуметтік институттардың жиынтығы ретінде сипаттауға болады. Бұл қоғамдағы әрбір индивид пен топтың мүдделерін қорғап, оларды жүзеге асыруға мүмкіндік беретін жүйе болып табылады.[2]
Бұл жеке тұлғаның негізгі құқықтары мен бостандықтары заң жүзінде қорғалып, саяси тұрғыдан қамтамасыз етілетін, мемлекеттен тәуелсіз қатынастар жүйесі үйлесімді дамыған қоғам. Сонымен қатар, оны ішкі мемлекеттік қатынастардың дамуына ықпал ететін азаматтардың ұйымдасқан және саналы әрекеті ретінде сипаттауға болады.
Азаматтық қоғамның функциялары:
1. Құқықтық тәртіпті нығайту
Азаматтық қоғам құқықтық тәртіп пен заңдылықты сақтау арқылы қоғамда тұрақтылық пен бейбітшілікті қамтамасыз етеді.
2. Халықты ағарту
Азаматтарды құқықтары мен міндеттері туралы ақпараттандыруға ықпал етеді, қоғамның құқықтық сауаттылығын арттырады.
2. Демократиялық процеске сенімді арттыру
Демократияның сапасын жақсартып, халықтың саяси жүйеге деген сенімін нығайтады.
3. Азаматтардың еркіндігін қамтамасыз ету
Азаматтардың еркіндігін қорғап, биліктің заңсыз әрекеттерінен сақтандырады.
4. Әлеуметтік және жеке мәселелерді шешу
Мемлекет шеңберінен тыс әлеуметтік және жеке бастың мәселелерін шешуге көмектеседі.
5. Азаматтардың саясатқа қызығушылығын арттыру
Саяси белсенділікті арттырып, азаматтарды саяси шараларға қатысуға ынталандырады.
6. Саяси билікті бақылау
Сайлау барысын қадағалау сияқты механизмдер арқылы билік органдарының әрекеттерін бақылап, демократиялық принциптердің орындалуын қамтамасыз етеді.
Азаматтық қоғамның негізгі элементтері
Қоғамдық ұйымдар мен бірлестіктер–бұл азаматтардың ортақ мақсаттары мен мүдделерін іске асыру үшін ерікті түрде бірігуі арқылы құрылған ұйымдар. Олар азаматтық қоғамның маңызды элементтері болып табылады және қоғамда әртүрлі функцияларды атқарады.
•Қоғам мүддесін қорғау.
•Азаматтардың саяси, экономикалық, мәдени құқықтары мен бостандықтарын қамтамасыз ету.
•Қоғамдық пікір қалыптастыру.
•Мемлекеттік органдардың қызметін бақылау.
Қоғамдық ұйымға жарқын мысал:
“Азат” азаматтық қозғалысы – Қазақстанда 1990 жылы шілде айында Алматы қаласында құрылған қоғамдық-саяси ұйым. Бұл қозғалыс Қазақстанның егемендігі мен тәуелсіздігін қорғауға бағытталған алғашқы азаматтық ұйымдардың бірі болып табылады.[3]
Баспасөз бостандығы және тәуелсіз бұқаралық ақпарат құралдары
Баспасөз бостандығы – демократиялық қоғамның маңызды принциптерінің бірі, ол азаматтардың ақпарат алу, пікір білдіру және еркін ойларын тарату құқықтарын қамтамасыз етеді. Бұл ұғым қоғамдағы жариялылықты, ашықтықты және әділеттілікті нығайтатын негізгі құрал ретінде қарастырылады.
Баспасөз бостандығының маңызы:
1. Қоғамды ақпараттандыру: Адамдар елдегі және әлемдегі оқиғалар туралы хабардар болып, өз пікірлерін қалыптастырады.
2. Билікке бақылау жасау: Тәуелсіз БАҚ биліктің қызметін жариялау арқылы оның заңдылығы мен ашықтығын қамтамасыз етеді.
3. Сыбайлас жемқорлыққа қарсы күрес: Журналистердің зерттеу қызметі қоғамдағы заң бұзушылықтарды ашуға ықпал етеді.
4. Әртүрлі пікірлердің дамуы: БАҚ әртүрлі топтардың, көзқарастар мен идеялардың таралуына жағдай жасайды.
Тәуелсіз бұқаралық ақпарат құралдары (БАҚ) – қоғамның ақпараттандырылуының негізгі көзі. Олар биліктің, ірі корпорациялардың немесе басқа да ықпалды топтардың бақылауынан тыс жұмыс істеп, қоғамдық пікірді еркін қалыптастыруға мүмкіндік береді. Мұндай БАҚ-тың басты міндеті – объективті, теңгерімді және сенімді ақпарат беру.
Азаматтық қоғам қазіргі қоғамдағы тежеу мен тепе-теңдік жүйесінің маңызды элементі болып табылады. Ол мемлекеттік билік пен бизнес институттарының қызметін бақылауға және шектеуге мүмкіндік береді, заң бұзушылықтардың алдын алады және олардың азаматтардың жеке өміріне шамадан тыс араласуын болдырмайды.
Әрбір адам өз пiкiрiн еркiн бiлдiруге құқылы. Бұл құқық мемлекеттік шекараларға қарамастан кез келген ақпараттар мен идеяларды еркiн iздеу, тауып алу және оларды өз қалауынша таңдап алған құралдар арқылы ауызша, жазбаша немесе баспасөз арқылы немесе көркемдiк бейнелеу формалары түрiнде тарату бостандығын да қамтиды.[1] 
Яғни, азаматтардың құқықтары мен бостандықтары басты орынға қойылатын Демократлиялық мемлекетте әрбір азамат сөз бостандығына ие болуы тиіс және Азаматтық қоғам еркін түрде дамуы тиіс. Алайда, қазіргі таңда көптеген мемлекеттерде, соның ішінде Қазақстанда журналисттер мен өз еркін білдірген жай азаматтардың өзі қыспаққа алынуда. Түйсікті мәселелерді көтеріп, заңсыздықтың ошағын ашқан адамдардың аузы жабылуда. 
Қоғамдық шешімдер қабылдау процесіне азаматтардың қатысуы демократияның маңызды бөлігі болып табылады. Азаматтық қоғам өзінің әлеуметтік және саяси белсенділігі арқылы демократияда өздерін жеткілікті дәрежеде өкілдік етілмеген деп санайтын азаматтар топтарының пікірін жеткізеді. Бұдан бөлек, азаматтық қоғам ұйымдары көптеген маңызды мәселелер бойынша сараптамалық білімге ие, сондықтан олар үкіметке кеңесші ретінде қызмет ете алады.[3] Азаматтардың саяси жүйеге қатысуы олар үшін маңызды әрі пайдалы тәжірибе болуы мүмкін, себебі бұл өз елінің саяси құрылымын жақыннан түсініп, оған оң көзқараспен қарауға көмектеседі. Осы арқылы азаматтық қоғам демократиядағы кейбір кемшіліктерді түзетіп, адамдардың жүйеге деген наразылығын азайтады.
Дегенмен, азаматтық қоғам ұйымдарының мүдделері әрдайым бірдей болмайды. Азаматтық қоғам әрқашан біртұтас емес. Шын мәнінде, азаматтық қоғамның кейбір ұйымдары өздерінің платформасында демократиялық емес идеяларды ұстануы мүмкін. Олардың кейбірі зорлық-зомбылыққа негізделген немесе кейде заңсыз стратегиялар мен әрекеттерді қолданады, бұл демократиялық қағидаттарға қайшы келеді. Мұндай аспектілер демократиялық режимдерді сақтауға тікелей қауіп төндіруі мүмкін. Сондықтан барлық азаматтық қоғам ұйымдары демократияны іске асыруға мүдделі деп айту қате болар еді. Осыған жарқын мысал: Қазақстандағы “Қаңтар оқиғасы”. Оқиғалар барысында азаматтық қоғамның әр түрлі топтары өз пікірлерін білдіріп, жүйелі түрде реформалар талап етті. Алайда, бірқатар азаматтық қоғам ұйымдары мен жеке тұлғалар түрлі көзқарастарға ие болып, олардың кейбірі демократиялық емес әрекеттерге басымдық берді. Мысалы, оқиғалар кезінде зорлық-зомбылықтың қолданылуы, қоғамдық тәртіптің бұзылуы және мемлекеттік органдарға қарсы агрессия сияқты жағдайлар орын алды.
Қазақстан Республикасының Ата Заңына сәйкес, сөз бен шығармашылық еркіндігі – әр азаматтың өз пікірін еркін білдіруге, шығармашылық жұмыстарды жасауға және жариялауға құқылы екенін білдіреді. Бұл еркіндік мемлекет тарапынан қорғалып, ешқандай сыртқы бақылаусыз жүзеге асырылады.
Республиканың конституциялық құрылысын күштеп өзгертуді, оның тұтастығын бұзуды, мемлекет қауіпсіздігіне нұқсан келтіруді, соғысты, әлеуметтік, нәсілдік, ұлттық, діни, тектік-топтық және рулық астамшылықты, сондай-ақ қатыгездік пен зорлық-зомбылыққа бас ұруды насихаттауға немесе үгіттеуге жол берілмейді.
Бұл шектеулердің мақсаты – халық арасында бейбітшілік пен өзара құрметті нығайту, экстремизм мен агрессияға жол бермеу, сондай-ақ кез келген зорлық-зомбылық түрлеріне қарсы тұру. Сонымен қатар, бұл ереже әр азаматтың қауіпсіздігін, қоғамның бірлігін және еліміздің болашағын қорғауға арналған.
Қазақстанның саяси жүйесінің демократизациялануы, өркениетті нарықтық экономика мен құқықтық мемлекетті құру үшін азаматтық қоғамның маңызы зор. Бүгінгі күні Қазақстанда азаматтық қоғамның құрылуы үшін керекті институттық негіз жасалған. Осының нəтижесінде құқықтық негізде көптеген ерікті қоғамдастықтар жəне ІІІ-ші сектор ұйымдары жұмыс істейді. Бірақ азаматтық қоғамның нəтижелі жұмыс істеуі үшін алдын ала институциялық жағдайлар жасау жеткіліксіз болып отыр. Азаматтық қоғамның Қазақстанда жетілмеу себептері оның мəдени-əлеуметтік жағдайлардың толық дамуымен байланысты. Қазақстанда азаматтық қоғамның дамуы үшін əлеуметтік эволюция қажет. Əрине, бұл азаматтық қоғамның мəдени-əлеуметтік дамуын қол құсырып күтіп отыруын қажет етпейді. Мəдени- əлеуметтік даму уақытқа ғана байланысты емес, ол мемлекеттің, қоғамның жəне оның институттарының белсенді күш салуына байланысты. Азаматтық қоғамда азаматтардың халықаралық дəрежеде танылған ережелерге сай құқықтары мен бостандықтары сақталып, заң үстемдік етеді. Азаматтық қоғам материалдық, қоғамдық, саяси жəне мəдени тұрғыда жоғары дəрежеде дамыған кезде құқықтық мемлекетке айналады.
Азаматтық қоғам – мемлекеттің тұрақтылығы мен демократиялық дамуы үшін қажетті құрылым. Ол халықтың құқықтары мен бостандықтарын қорғап, мемлекет пен азаматтар арасындағы тиімді диалогты қамтамасыз етеді. Азаматтық қоғам жеке тұлғалардың мүдделерін қолдап, әлеуметтік әділеттілікті нығайтуға ықпал орасан маңызға ие. Сонымен қатар, ол билік пен бизнеске бақылау жасап, қоғамда заңдылық пен ашықтықтың сақталуына кепіл болады. Азаматтық қоғам әлеуметтік мәселелерді шешуде, қоғамдық пікір қалыптастыруда және азаматтардың саяси белсенділігін арттыруда маңызды рөл атқарады. Оның болуы елдің тұрақты дамуы мен халықтың әл-ауқатын жақсарту үшін өте қажет.

